
30. வாய்மை

(உண்மை பேசுவது)

வாய்மை எனப்படுவது யாது?’ எனின் யாது ஒன்றும் தீமை இலாத சொலல். 291 உண்மை என்பது என்ன என்றால், பிறருக்குச் சிறிதும் தீங்கு தராத சொற்களைப் பேசுவதே.

பொய்ம்மையும் வாய்மை இடத்த - புரை தீர்ந்த நன்மை பயக்கும் எனின். 292 குற்றம் இல்லாத நன்மையைத் தருமானால், பொய்யான சொற்களும் உண்மை என்று எண்ணத்தக்க நிலையைப் பெறும்.

தன் நெஞ்சு அறிவது பொய்யற்க; பொய்த்தபின் தன் நெஞ்சே தன்னைச் சுடும். 293 மனம் அறிய ஒருவன் பொய் சொல்லக் கூடாது, அப்படிச் சொன்னால், அந்தப் பொய்யே அவனைத் துன்புறுத்தும். உள்ளத்தால் பொய்யாது ஒழுகின், உலகத்தார் உள்ளத்துள் எல்லாம் உளன். 2.94 ஒருவன் மனம் அறியப் பொய் சொல்லாமல் நடந்தான் ஆனால், அப்படிப்பட்டவன் உலகத்தார் உள்ளங்களில் எல்லாம் குடி இருப்பான்.

மனத்தொடு வாய்மை மொழியின், தவத்தொடு தானம் செய்வாரின் தலை. 295 மனத்தாலும், வாக்காலும் உண்மை பேசுகின்றவன், தவத்தோடு தானமும் செய்வோரைவிடச் சிறந்தவன்

